Magistralga ulangan qurilmalarning vazifalari. 
 
Reja: 
6.1 Protsessorning vazifalari. 
6.2 Xotiraning vazifasi. 
6.3 Kiritish/chiqarish qurilmalarining vazifalari. 
 
Tayanch iboralar: protsessor, operativ xotira, kiritish/chiqarish qurilmasi, takt chastotasi, belgilar registri, stek, arifmetik-mantiqiy qurilma, akkumlyator, boshqarish mantiqi. 
 
Kirish 
Mikroprotsessorli tizimning asosiy qurilmalari magistralda qanday o‘z-aro muloqotda bo‘lishini ko‘rib chiqamiz, yaʻni: protsessor, operativ xotira, doimiy xotira, kiritish/chiqarish qurilmalari. 
 
6.1 Protsessorning vazifalari. 
Protsessorning vazifalari. Odatda protsessor (6.1-chizma) alohida g‘ilofga joylashtirilgan mikrosxema ko‘rinishida bo‘ladi, lekin mikrokontroller bo‘lgan holda esa mikrosxemaning bir qismini tashkil etadi. Dastlabki ishlab chiqarilishida mikroprotsessor bir necha mikrosxema to‘plamidan iborat bo‘lgan, lekin hozirda bitta g‘ilofdagi mikrosxema ko‘rinishida keng miqyosida va turli ko‘rsatgichlarda ishlab chiqarilmoqda. Protsessor mikrosxemasida albatta uchta shinaning chiqish oyoqchalari bo‘ladi: manzil shinasi, axborotlar shinasi va boshqarish shinasi. Protsessor mikrosxemasidagi chiqish oyoqchalarining sonini kamaytirish uchun ba’zida ba’zi signallarni va shinalarni multipleksirlanadi. 
Protsessorning muhim ko‘rsatgichlari – bu uning axborotlar shinasining razryadlar soni, uning manzillar shinasining razryadlar soni va boshqarish shinasidagi boshqarish signallarining sonidir. Axborotlar shinasining razryadlar soni tizimning ishlash tezligini aniqlab beradi. Manzillar shinasining razryadlar soni esa tizimning ruxsat etilgan murakkabligini belgilab beradi. Boshqarish aloqa yo‘llarining soni axborot almashuvning turli ish tartiblarini va protsessorni tizimdagi boshqa qurilmalar bilan almashuv samaradorligini aniqlab beradi. 

6.1-chizma. Protsessorni ulanish sxemasi. 
 
Uchta asosiy shina signallarning chiqishlaridan tashqari protsessor g‘ilofida yana har doim tashqi takt signalini ulash uchun (yoki ikkita) yoki kvarsli rezonator (CLK) ulash uchun oyoqchasi bo‘ladi, chunki protsessor har doim taktlanuvchi qurilma bo‘lgan. Protsessorning takt chastotasi qancha yuqori bo‘lsa u shuncha tez ishlaydi, yaʻni u shuncha tez buyruqlarni bajaradi. Aytgancha, protsessorning tezligi nafaqat uning takt chastotasi bilan belgilanadi va yana uni tuzulishining xususiyatlariga ham bog‘liqdir. Zamonaviy protsessorlar ko‘pchilik buyruqlarni bitta taktda bajaradi va shuningdek bir necha buyruqlarni parallel bajaruvchi vositalariga egadir. Protsessorning magistraldan axborot almashuv tezligiga takt chastotasi to‘g‘ridan-to‘g‘ri bog‘liq emas, chunki magistraldan axborot almashuv tezligi signalni tarqalishdagi ushlanishi va magistralda signalni surilishi bilan chegaralangan. 
Yaʻni protsessorning takt chastotasi faqat uning ichki tezligini aniqlab beradi, tashqi tezligini emas. Ba’zi hollarda protsessorning takt chastotasi quyi va yuqori chegaralariga ega bo‘ladi. Takt chastotasining yuqori chegarasi buzilishi natijasida protsessorni qizib ketishi va shuningdek nosozliklar kelib chiqishi mumkin, nohushligi shundan iboratki bu holatlar doimiy emas va har doim bo‘lavermaydi. Shuning uchun bu chastotani o‘zgartirishda har doim juda ehtiyot bo‘lish kerak. 
Har bir protsessorda bo‘ladigan yana bitta muhim signal – bu boshlang‘ich holatga o‘tkazish signali RESET. Manba yoqilganida, nosozlik holatida yoki protsessor osilish holatlarida bu signalni berilishi protsessorni dastlabki holatga olib keladi, yaʻni protsessorni dastlabki holatga olib keluvchi dasturni ishga tushirishga majbur etadi. Nosozlikka olib kelish sabablari quyidagilardan iborat bo‘lishi mumkin: manba va “yer” zanjirlaridagi xalallar, xotira ishidagi nosozliklar, tashqi ionlashtiruvchi nurlanishlar va boshqa ko‘p sabablar. Natijada protsessor dasturning bajarilishini nazorst qila olmasdan qaysidir manzilda to‘xtab qolishi mumkin. Bu holatdan chiqish uchun esa boshlong‘ich xolatga o‘tkazish signali ishlatiladi. Yana shu boshlang‘ich holatga o‘tkazish signaliga mo‘ljallangan kirishidan, protsessorni manba kuchlanishi o‘rnatilgan chegaradan past bo‘lib qolganligi haqida xabar berish uchun ham ishlatilishi mumkin. Bu holatda protsessor muhim axborotlarni saqlash dasturini bajarishga o‘tadi. Bu kirish maʻnosi jihatidan radial uzilishning alohida turiga mansubdir.  
Bazida protsessor mikrosxemasida yana bir-ikkita radial uzilish uchun kirishlari bo‘ladi, yaʻni alohida holatlarga ishlov berish uchun mo‘ljallangan (masalan, tashqi taymerdan uzilishni olishga). 
Zamonaviy protsessorlarda manba shinasida odatda bitta manba kuchlanishi 
(+5V yoki +3,3V) va umumiy sim (“yer”) bo‘ladi. Dastlabki protsessorlarga ko‘pincha bir necha manba kuchlanishi talab etilar edi. Bazi protsessorlarda energiya isteʻmolini pasaytirilgan ish tartibi ko‘zda tutilgan. Umuman, zamonaviy protsessorlarning mikrosxemalari , ayniqsa yuqori takt chastotali protsessorlar ko‘p quvvat isteʻmol qiladilar. Natijada g‘ilofning normal issiqlik ish tartibini ta’minlab turish uchun ularga ko‘p holda radiatorlar, ventelyatorlar yoki hatto maxsus mikrosovutgichlar ham o‘rnatilishi mumkin. 
Protsessorlarni magistrallarga ulash uchun bufer mikrosxemalari ishlatiladi, ular agar zarur bo‘lsa signallarni demultipleksirlash va magistral signallarini elektr buferlashini taminlaydilar. Ba’zida tizimli magistraldan va protsessor shinalaridan almashuv protokollari o‘zaro mos kelmaydi, u holda bufer mikrosxemalari yana bu protokollarni bir- biri bilan moslashtiradilar ham. Ba’zida mikroprotsessorli tizimda bir necha magistral (tizimli va mahalliy) ishlatilishi mumkin, u holda har bir magistral uchun o‘zining bufer qurilmasi ishlatiladi. Bunday tuzilish masalan, shaxsiy kompyuterlar uchun xarakterlidir. 
Protsessorning manbasi yoqilgandan so‘ng boshlang‘ich holatga o‘tkazish dasturining birinchi manziliga o‘tadi va u dasturni bajara boshlaydi. Ushbu dastur doimiy xotiraga (energiyaga bog‘liq bo‘lmagan) yozilgan bo‘ladi. Boshlang‘ich holatga o‘tkazish dasturini protsessor tugatgach operativ xotiradagi yoki doimiy xotiradagi asosiy dasturni bajarishni boshlaydi, uning uchun barcha buyruqlarni navbat bilan tanlaydi. Bu dasturni bajarishdan tashqi uzilishlar yoki XBEB ga so‘rov chalg‘itishi mumkin. Protsessor xotiradan buyruqlarni magistral bo‘yicha o‘qish sikli orqali tanlaydi. Zarur bo‘lganda protsessor axborotlarni yozish sikli yordamida xotiraga yoki kiritish/chiqarish qurilmasiga yozadi yoki bo‘lmasa o‘qish sikli yordamida xotiradan yoki kiritish/chiqarish qurilmasidan axborotlarni o‘qiydi. 
Shunday qilib, har qanday protsessorning asosiy vazifalari quyidagilardan iborat: 
· bajarilayotgan buyruqlarni tanlash (o‘qish); 
· xotiradan yoki kiritish/chiqarish qurilmasidan axborotlarni kiritish (o‘qish); 
  -xotiraga yoki kiritish/chiqarish qurilmasiga axborotlarni kiritish (yozish); 
  -axborotlarga ishlov berish (operandalarga), shu jumladan ular ustida arifmetik operatsiyalarni bajarish; 
· xotirani manzillash, yaʻni almashuv amalga oshiriladigan xotira manzilini berish; 
  -uzilishlarga ishlov berish va XBEB ish tartibi. 
Soddalashtirilgan mikroprotsessorning tarkibiy sxemasini 6.2-chizmadagi ko‘rinishda keltirish mumkun. Chizmada keltirilgan qurilmalarning vazifalari quyidagilar.  
Buyruqlarni tanlashni boshqarish sxemasi xotiradan buyruqlarni o‘qiydi va ularni deshifratsiyalaydi. Dastlabki mikroprotsessorlarda bir vaqtning o‘zida avvalgi buyruqni bajarish va keyingi buyruqni tanlashni amalga oshirib bo‘lmas edi, chunki protsessor bu operatsiyalarni bir vaqt ichida bajara olmas edi. Ammo end 16razryadli protsessorlaridan boshlab buyruqlar konveyeri (navbat) paydo bo‘la boshlagan, avvalgi buyruq bajarilayotgan vaqtda keyin bajariladigan bir necha buyruqni tanlash imkonini beruvchi amal paydo bo‘ldi. Ikki jarayon parallel amalga oshiriladi, bu esa protsessor ishini tezlatadi. Konveyerning o‘zi protsessorning uncha katta bo‘lmagan xotirasidir, unga ozgina imkoniyat hosil bo‘lib qolgan vaqtda bajarilayotgan buyruqdan keyingi bir necha buyruqlar yoziladi (tashqi shina bo‘shagan vaqtda). Protsessor tomonidan u buyruqlar qaysi tartibda konveyerga (bu FIFO turidagi xotira, First In – First Out, birinchi kirgan-birinchi chiqadi) yozilgan bo‘lsa shu ketma-ketlikda o‘qiladi. To‘g‘ri, agarda bajarilayotgan buyruq taxmin qilsaki o‘tish xotiraning keyingi yacheykasiga emas, olib tashlanganiga (kam yoki ko‘p manzil bilan) bo‘lsa konveyer yordam bermaydi va uni tashlab yuborishga to‘g‘ri keladi. Lekin dasturlarda bunday buyruqlar nisbatan kam uchraydi. 

6.2-chizma. Mikroprotsessorning ichki tarkibi. 
 
Konveyer g‘oyasini rivojlantirish esa protsessorda ichki kesh-xotirani ishlatilishiga olib keldi, protsessor hozirgi buyruqni bajarish bilan band bo‘lgan vaqtda, kesh- xotirani keyingi bajariladigan buyruqlar bilan to‘ldiriladi. Kesh – xotiraning sig‘imi qancha katta bo‘lsa, o‘tish buyrug‘ida unda saqlanayotgan buyruqlarni tashlab yuborishga to‘g‘ri kelish ehtimoli shuncha kam bo‘ladi. Tushunarliki, protsessor ichki xotiradagi buyruqlarga ishlov berishi, tashqi xotiradagi buyruqlarga ishlov berishga qaraganda ancha tezdir. KESH- xotirada hozirda ishlov berilayotgan axborotlar ham saqlanishi mumkin, bu esa shuningdek protsessorning ishlashini tezlashtiradi. Zamonaviy protsessorlarda buyruqlarni tanlashni katta tezligiga erishish uchun tanlashni va deshifratsiyalashni bir vaqtda bajarish, bir vaqtning o‘zida bir necha buyruqni deshifratsiyalash, bir necha buyruqlarning parallel konveyeri, o‘tish buyruqlarini bashorat qilish va boshqa ba’zi usullar qo‘llaniladi.  
Arifmetik-mantiqiy qurilma (AMQ, ALU - arifmetiko-logicheskoye ustroystvo, ALU) protsessor tomonidan olingan buyruqqa mos axborotga ishlov berish uchun mo‘ljallangan. Ishlov berishga mantiqiy operatsiyalar (mantiqiy “VA”, 
“YOKI”, “YOKI inkori” va h.k.) yaʻni operandalar ustida bitli operatsiyalar, shuningdek arifmetik operatsiyalar (qo‘shish, ayirish, ko‘paytirish, bo‘lish kabi va h.k.) misol bo‘la oladi. Qanday kodlar ustida operatsiya amalga oshirilayotganligi, natijasi qayerga joylashtirilishi – bajarilayotgan buyruq tomonidan aniqlashtiriladi. 
Agarda buyruq faqat axborotga ishlov bermasdan ularni uzatishga bog‘liq bo‘lsa, u holda AMQ uni bajarishda ishtirok etmaydi. 
AMQ tezligini ko‘pincha protsessorning unumdorligi belgilaydi. Nafaqat AMQ taktlanadigan takt signalining chastotasi, shuningdek u yoki bu buyruqni bajarish uchun zarur bo‘lgan taktlar soni ham muhimdir. Loyihalashtiruvchilar unumdorlikni oshirish uchun buyruqni bajarish vaqtini bitta takt davomida amalga oshirishga keltirishga va shuningdek AMQ ishlashini iloji boricha mumkun bo‘lgan yuqori chastota bilan ta’minlashga xarakat qiladilar. Bu masalani xal qilish yo‘llaridan biri AMQ bajaradigan buyruqlar sonini kamaytirish, kamaytirilgan buyruqlar to‘plamili protsessorlarni yaratish (RISC - protsessorlar). Protsessor unumdorligini oshirishning yana bir yo‘li – bir necha parallel ishlovchi AMQ lardan foydalanishdir.  
Suruluvchi nuqtali va boshqa maxsus murakkab operatsiyalarni bajarilishiga kelsak, birinchi protsessorlar asosidagi tizimlarda ularni ancha sodda bo‘lgan buyruqlar ketma-ketligi hamda maxsus dasturostilar orqali bajarilgan. Ammo bir oz vaqtdan so‘ng maxsus hisoblovchi – matematik soprotsessorlar loyihalashtirildi, ular bunday buyruqlarni bajarilish vaqtida asosiy protsessorni o‘rniga ish bajaradi. Zamonaviy mikroprotsessorlarda matematik soprotsessor ham mikroprotsessor tarkibida tashkil etuvchi sifatida kiritilgan holda ishlab chiqarilmoqda (yani bir g‘ilof ichida). 
Protsessor registrlari maʻnosi jihatidan juda tezkor xotira bo‘lib, turli kodlarni vaqtincha saqlash uchun ishlatiladi: axborotlar, manzillar, xizmatchi kodlar. Bu kodlar bilan amalga oshiriladigan operatsiyalar nihoyatda tez bajariladi, shuning uchun, umumiy holatda ichki registrlar qancha ko‘p bo‘lsa, shuncha yaxshidir. Undan tashqari, protsessorning tezligiga registrlarning razryadlar soni qattiq ta’sir qiladi. Aynan registrlar va AMQ razryadligi protsessorning ichki razryadligi deb ataladi, u tashqi razryadligi bilan mos tushmasligi mumkin. 
Ichki registrlarning vazifasiga nisbatan ikkita asosiy yondashuv mavjud. Birinchisini, masalan, Intel kompaniyasi quvvatlaydi, unda har bir registrga qatiiy ma’lum vazifa yuklatiladi. Bir tarafdan bu protsessorni tashkillashtirishni soddalashtiradi va buyruqni bajarilish vaqtini kamaytiradi, ammo boshqa tomondan – moslashuvchanlikni kamaytiradi va baʻzida dastur ishlashini sekinlatadi. Masalan, ba’zi arifmetik operatsiyalar va kiritish/chiqarish qurilmasi bilan almashuv faqat bitta registr – akkumulyator orqali amalga oshiriladi, buning natijasida ba’zi bir amallarni bajarilishida registrlar o‘rtasida qo‘shimcha bir necha uzatishlar talab etilib qolishi mumkin. Ikkinchi yondashuv quyidagidan iborat, barcha registrlarni teng huquqli qilish, masalan, DEC firmasining 16-razryadli T-11 protsessori kabi. Bu holda yuqori moslashuvchanlikka erishiladi, lekin protsessor tarkibini murakkablashtirish zarur bo‘ladi. Oraliq yechim ham mavjud, xususan, Motorola firmasining MS68000 protsessorida registrlarining yarmi axborotlar uchun ishlatilgan va ular bir-birini almashtira oladigan, ikkinchi yarmi esa – manzillar uchun va ular ham shuningdek bir-birini almashtira oladi. 
Belgilar registri (xolat registri) alohida o‘rinni egallaydi, vaholanki u ham protsessorning ichki registridir. Undagi saqlanadigan axborot – axborot emas, manzil ham emas, protsessorning holat so‘zi ( SSP – slovo sostoyaniya protsessora, PSW – Proctssor Status Word, PXS - protsessorning holat so‘zi). Bu so‘zning har bir biti (flag, bayroq) bitta oldin bajarilgan buyruq natijasi haqidagi axborotga ega. Masalan, nol natija biti bor, u qachonki bitta oldin bajarilgan buyruq natijasi nol bo‘lgandagina nol holatga o‘rnatiladi va tozalanadi qachonki, bajarilgan buyruq natijasi noldan farqli bo‘lgandagina. Bu bitlar (bayroqlar) shartli o‘tish buyruqlari tomonidan ishlatiladi, masalan, natija nol bo‘lgan holda o‘tish buyrug‘i tomonidan ishlatiladi. 
Uzilishlarni boshqarish sxemasi protsessorga keladigan uzulishlarga so‘rovlar ishlov beriladi, uzilishga ishlov berish dasturining boshlanish manzilini aniqlaydi (uzilish vektorining manzili), hozirda bajarilayotgan buyruqni bajarib bo‘lgach, bu dasturga o‘tishni ta’minlaydi va protsessor registrlarining hozirgi holatini xotirada (stekda) saqlashni ta’minlaydi. Protsessor uzilish bo‘yicha dasturga ishlov berishni tugallagach, uzilib qoldirgan dasturini bajarish uchun ichki registrlarining qiymatini xotiradan (stekdan) tiklab so‘ng qaytadi. Stek xotira haqida batafsil keyingi bo‘limda ko‘rib chiqiladi. 
Xotiraga bevosita ega bo‘lish sxemasi (XBEB) protsessorni tashqi shinalardan vaqtincha uzib qo‘yish va protsessor ishini undan xotiraga bevosita ega bo‘lishni so‘ragan qurilmaga bu ish tartibini havola qilingan vaqt davomida protsessor ishini to‘xtatib turish uchun xizmat qiladi.  
Boshqarish mantiqi protsessorni barcha qurilmalari o‘rtasidagi muloqotini tashkillashtiradi, axborotlarni qaytadan yo‘naltiradi, tashqi signallar bilan protsessor ishini uyg‘unlashtiradi va shuningdek axborotni kiritish va chiqarish amalini bajaradi. 
Shunday qilib, protsessorning ishi davomida buyruqlarni tanlashni boshqarish sxemasi xotiradan ketma-ket buyruqlarni tanlaydi, so‘ng bu buyruqlarni bajaradi, axborotlarga ishlov berish zarur bo‘lganda esa AMQ ulanadi. AMQ kirishiga xotiradan ishlov berilishi kerak bo‘lgan axborotlar yoki ichki registrlardan berilishi mumkin. Ichki registrlarda shuningdek xotirada joylashgan ishlov berilayotgan axborotlarning manzil kodlari saqlanadi. AMQ da ishlov berish natijasi belgilar registrining holatini o‘zgartiradi va ichki registrga yoki xotiraga yoziladi (buyruq kodi tarkibida axborot manbai va shuningdek qabul qiluvchi ko‘rsatiladi). Zarurat bo‘lib qolganda axborotni xotiradan (yoki kiritish/chiqarish qurilmasidan) ichki registrga yoki ichki registrdan xotiraga (yoki kiritish/chiqarish qurilmasidan) yozish mumkin. 
Har qanday mikroprotsessorning ichki registrlari albatta quyidagi ikki vazifani bajaradi : 
  -hozirgi vaqtda bajarilayotgan buyruqning xotiradagi joylashgan manzilini aniqlash (buyruqlarning sanoq qurilmasi yoki buyruqlarni ko‘rsatuvchi vazifasini);   -stekning hozirgi manzilini aniqlash (stek ko‘rsatuvchi vazifasini). 
Turli protsessorlarda bu vazifalarning har biriga ichki registrlardan bittasini yoki ikkitasini ajratilishi mumkin. Bu ikki ko‘rsatuvchilar boshqalardan nafaqat o‘zining alohidaligi, xizmatchiligi, tizimli vazifasi bilangina farqlanadi, u yana qiymatini alohida usulda o‘zgarishi bilan ham faqlanadi. Ulardagi qiymatni dasturlar faqat juda zarur bo‘lgandagina o‘zgartiradilar, chunki har qanday xatolik kompyuter ishini buzish, osilish va boshqa xavflar mavjud. 
Buyruqlarni ko‘rsatuvchining (sanoq qurilmasi) qiymati quyidagicha o‘zgaradi. Tizim ishlashining boshida (manba yoqilganda) unga doimiy (butunlay) yozib qo‘yilgan qiymatlar kiritiladi. Bu boshlang‘ich ishga tushirish dasturining birinchi manzili. So‘ng xotiradan har bir keyingi buyruqni tanlanganda buyruqlarni ko‘rsatuvchining qiymati avtomatik ravishda birga (inkrementlanadi) oshadi (yoki protsessor turiga qarab va buyruq formatiga qarab ikkiga oshadi). Yaʻni keyingi buyruq xotira manzili bo‘yicha keyingi navbatdagi tartib bo‘yicha tanlanadi. Xotira manzilidan ketma-ket navbat bilan tanlashni buzuvchi o‘tish buyruqlarini bajarishda, buyruqlarni ko‘rsatuvchiga majburan yangi qiymatni yoziladi – xotiradagi yangi manzilni, undan boshlab buyruqlar manzili ketma-ket tanlana boshlanadi. Xuddi shuningdek buyruqlarni ko‘rsatuvchining qiymatlarini o‘zgartirilishi dastur ostini chaqirilganda va undan qaytilganda yoki uzulishlarga ishlov berish boshlanganda va u tugagandan so‘ng amalga oshiriladi. Stek haqida keyingi bo‘limda batafsil bayon qilinadi. 
6.2 Xotiraning vazifasi. 
Mikroprotsessorli tizimning xotirasi axborotlar va buyruqlarni vaqtincha yoki doimiy saqlash uchun xizmat qiladi. Xotiraning hajmi tizim tomonidan bajariladigan algoritmlarning ruxsat etilgan murakkablik darajasini va shuningdek umuman qaysidir darajada tizimning ishlash tezligini ham aniqlab beradi. Xotira modullari xotira mikrosxemalari yordamida joriy etiladi (operativ yoki doimiy). Ko‘pincha mikroprotsessorli tizimlarda flesh-xotira (flesh- pamyat, flash memory) ishlatilmoqda, u energiyaga bog‘liq bo‘lmagan xotira bo‘lib, qiymatlarini ko‘p marotaba qayta yozish imkoniyati mavjuddir.  
Axborotlar xotirada yacheykalarda saqlanadi, uning razryadlar soni protsessorning axborotlar shinasining razryadlar soniga teng. U odatda sakkizga bo‘linuvchi bo‘ladi (8, 16, 32, 64). Xotiradagi yacheykalarning ruxsat etilgan soni manzillar shinasining razryadlar soni bilan aniqlanadi 2𝑁 kabi, N – manzil shinasining razryadlar soni. Odatda xotiraning hajmi xotira yacheykasining razryadlar sonidan qatiiy nazar baytda o‘lchanadi. Shuningdek xotira hajmini o‘lchashda ancha katta o‘lchov birliklaridan ham foydalaniladi: kilobayt - 210 yoki 1024 bayt (Kbayt kabi belgilanadi), megabayt - 220 yoki 1 048 576 bayt (Mbayt kabi belgilanadi), gigabayt - 230 bayt (Gbayt kabi belgilanadi), terabayt -240 (Tbayt kabi belgilanadi). Masalan, agarda xotira 65 536 yacheykali bo‘lsa, ularning har biri 16-razryaddan, u holda xotira 128 Kbayt sig‘imga ega deb aytiladi. Odatda xotira yacheykalarini birgalikda tizimning xotira maydoni deb ataladi. 
Tizimli magistralga xotira yacheykasini ulash uchun bog‘lash bloki ishlatiladi, u o‘z tarkibiga manzil deshifratorini (selektor), magistralning boshqarish signallariga ishlov berish sxemasini va axborotlar buferini oladi (6.3-chizma). 

6.3-chizma. Xotira modulining tarkibi. 
 
Operativ xotira tizimli magistral bilan o‘qish va yozish sikllarida, doimiy xotira esa faqat o‘qish sikllarida muloqotda bo‘ladi. Odatda tizim tarkibida bir nechta xotira modullari bo‘lib, ularning har biri xotiraning o‘zining hududiy maydonida ishlaydi. Aynan manzil selektori, xotiraning qaysi hudud maydon manzili qaysi xotira moduliga ajratilganligini aniqlaydi. Boshqarish signali kerakli vaqt momentlarida xotirani ishlashiga ruxsat (CS) signalini va xotiraga yozishga ruxsat (WR) signalini ishlab chiqaradi. Axborot buferlari axborotlarni xotiradan magistralga yoki magistraldan xotiraga uzatadilar. 
Mikroprotsessorli tizimining xotira maydonida odatda bir necha maxsus hududlar ajratilib, ular maxsus vazifani bajaradilar.  
Dastlabki ishga tushirish dasturining xotirasi. Har doim DXQ yoki fleshxotirada amalga oshiriladi. Aynan protsessor manba yoqilgandan so‘ng shu xududdan ish boshlaydi va shuningdek RESET signali yordamida tashlash amalga oshirilgandan so‘ng xam shu xududdan ish boshlaydi. 
Stek uchun xotira yoki stek (Stack) – bu operativ xotiraning bir qismi bo‘lib, axborotlarni LIFO (Last In – First Out) ish tartibida vaqtincha saqlash uchun xizmat qiladi. 
Stekning boshqa operativ xotiraga nisbatan farqli xususiyati – bu berilgan va o‘zgartirib bo‘lmaydigan manzillash usulidir. Xohishiy sonni (kodni) stekka yozishda son quyidagicha hosil qilinadigan manzil bo‘yicha yoziladi, yaʻni stek ko‘rsatgichi registrining qiymatini dastlab birga kamaytirilgan (dekrementlangan) qiymati (yoki ikkiga kamaytirilgan, agar 16-razryadli so‘z xotiraga juft manzillarga joylashtirilgan bo‘lsa) manzil sifatida ishlatiladi. Stekdan sonni o‘qish vaqtida esa, son manzili stek ko‘rsatgichining qiymatidan aniqlanadi, shundan so‘ng stek ko‘rsatgichining bu qiymatini birga (inkrementlanadi) oshiriladi (yoki ikkiga). Natijada oxirida yozilgan sonni birinchi o‘qiladi, birinchi yozilgan son esa oxiri o‘qiladigan bo‘ladi. Bunday xotira turi LIFO yoki magazin turidagi xotira (masalan, avtomat magaziniga joylashtirilgan oxirgi o‘q , birinchi bo‘lib ishlatiladi) deb nomlanadi. Stekning ishlash tamoyili 6.4-chizmada keltirilgan (xotira yacheykasining manzili shartli ravishda olingan).  

6.4-chizma. Stekning ishlash tamoyili. 
 
Masalan, stek ko‘rsatgichining hozirdagi holati 1000008 va unga ikkita son 
(so‘z) yozilishi kerak. Birinchi so‘z 1000006 manzil bo‘yicha yoziladi (yozishdan oldin stek ko‘rsatgichi ikkiga kamayadi). Ikkinchisi – 1000004 manzil bo‘yicha yoziladi. Yozilgandan so‘ng stek ko‘rsatgichining qiymati – 1000004 bo‘lib qoladi. Agarda yana stekdan ikkita so‘z o‘qilsa, u holda birinchi bo‘lib 1000004 manzildagi so‘z o‘qiladi, o‘qilgandan so‘ng esa stek ko‘rsatgichi 1000006 teng bo‘lib qoladi. Ikkinchi bo‘lib 1000006 manzildagi so‘z o‘qiladi va stek ko‘rsatgichi esa 1000008 teng bo‘lib qoladi. Hammasi oldingi holatga qaytdi. Birinchi yozilgan so‘z ikkinchi bo‘lib o‘qiladi, ikkinchisi esa birinchi bo‘lib o‘qiladi. 
Bunday manzillash usuliga zarurat ko‘p marotaba joylashtiriladigan dasturostilarda yaqqol namoyish bo‘ladi. Masalan, faraz qilaylik asosiy dastur bajarilayotgan bo‘lsin va undan 1- dasturosti chaqirilsin. Agarda bizga axborotlar qiymatini va asosiy dasturning ichki registrlarining qiymatini dasturosti bajarilish vaqt oralig‘ida saqlashi kerak bo‘lsa, biz dasturostini chaqirishdan oldin ularni stekda saqlab qo‘yamiz (stekka yozib olinadi), dasturosti bajarib bo‘lingandan so‘ng esa ularni stekdan (o‘qiladi) qayta olinadi. Agarda 1-dasturostidan 2-dasturosti chaqirilsa xuddi yuqorida keltirilgan operatsiyalarni qayta takrorlanadi, yaʻni 1-dasturostining ichki registrlarining qiymatini va axborotlarni stekka yozib olinadi. Tushunarliki, 2dasturosti ichida stekning oxirida 1-dasturostining (birinchi navbatda o‘qiladigan) axborotlari bo‘ladi, asosiy dasturning axborotlari esa ichkariroqda bo‘ladi. Shu jumladan stekdan o‘qish holati bo‘lganda esa avtomatik ravishda axborotni o‘qishni kerakli tartibiga rioya qilinadi. Dasturostilar soni ko‘p bo‘lgan holda ham xuddi yuqorida keltirilgani kabi ishlaydi. Yaʻni, nimani ko‘p vaqt saqlash kerak bo‘lsa, stekning ichkarirog‘iga yoziladi, oz vaqt saqlanib so‘ng o‘qiladigan axborotlar esa yuzaroqqa yoziladi.  
Har qanday protsessorning buyruqlar tizimining tarkibida stek bilan axborot almashish uchun maxsus stekka yozish (PUSH) va stekdan o‘qish (POP) buyruqlari inobatga olingan. Stekka nafaqat protsessorning barcha ichki registrlarining qiymatlarini yozish mumkin, yana belgilar registrining (protsessorning so‘z holati, PSW) qiymatlarini ham yoziladi. Bunday hol esa, masalan, bu dasturostini chaqirishdan oldin bajarilgan dasturostidan qaytilayotganda oxirgi buyruq natijasini nazorat qiladi. Dasturlar va dasturostilar o‘rtasida axborotlarni uzatishni osonlashtirish uchun yana shuningdek stekda axborotlarni ham saqlash mumkin. Umumiy holda, stek uchun xotira hududi qancha ko‘p ajratilsa, dasturlovchi uchun shuncha ko‘p imkoniyatlar hosil bo‘ladi va murakkab dasturlarni ishlash mumkin bo‘ladi.  
Xotiraning keyingi maxsus hududi bu – uzilish vektorlar jadvali. Umuman olganda uzilish tushunchasi keng manolidir. Umumiy holda, uzilish bu nafaqat tashqi qurilma so‘rovlariga xizmat ko‘rsatishgina emas, protsessor ishlash ketma-ketligidan har qanday chetga chiqish (buzilishi) ham uzilishdir. Masalan, arifmetik operatsiyalarni aniq bajarilmasligi, ya’ni nolga bo‘lish kabi hollar uchun uzulish ko‘zda tutilishi mumkun. Yoki uzulish dasturiy bo‘lishi mumkin, qachonki dasturda qandaydir dasturostiga o‘tish buyrug‘i ishlatilgan bo‘lsa va undan dasturosti bajarilgandan so‘ng asosiy dasturga qaytish amalga oshirilsa. Oxirgi holda haqiqiy uzulish bilan bog‘liqligi uni dasturostiga qanday o‘tilishi va undan qaytishiga bog‘liq.  
Har qanday uzulishga ishlov berish uzilish vektorlar jadvali orqali amalga oshiriladi. Bu jadvalda oddiy holda uzilishlarga ishlov beruvchi dasturning boshlanish manzillari joylashgan bo‘ladi va ular vektorlar deb ataladilar. Jadval uzunligi ancha katta bo‘lishi mumkin (bir necha yuzta elementgacha). Odatda uzulish vektorlar jadvali xotira maydonining boshlanishida joylashgan bo‘ladi (kichik manzilli xotira yacheykasida). Har bir vektorning manzili (yoki har bir vektorning boshlanish element manzili) bu uning uzilish nomerini ifodalaydi. 
Apparat uzilish bo‘lgan taqdirida uzilish nomeri yoki uzilishni so‘ragan qurilma tomonidan beriladi (vektorli uzilishlarda), yoki uzilishni so‘rash aloqa yo‘lining nomeri (radial uzilishlarda) beriladi. Protsessor apparat uzilishni qabul qilgach, hozirda bajarilayotgan buyruqni tamomlaydi va xotiraga uzilishlarning vektorlar jadvali hududiga, yaʻni so‘ralgan uzilish nomerini belgilovchi qatorga murojaat qiladi. So‘ng protsessor bu qator qiymatini o‘qiydi (uzilish vektor kodini ) va bu vektor bilan beriladigan xotira manziliga o‘tadi. Shu manzildan boshlab xotirada shu nomerli uzilishga ishlov berish dasturi joylashgan bo‘lishi kerak. Uzilishga ishlov berish dasturining oxirida albatta uzilishdan chiqish buyrug‘i joylashgan bo‘lishi kerak, uni bajarib bo‘lgach, protsessor uzilib qoldirgan asosiy dasturni bajarishga qaytadi. Uzilishga ishlov berish dasturining bajarilish vaqtida, protsessorning parametrlari stekda saqlanib turadi. 
Masalan, protsessor xotiraning 5000 (shartli) manzilida joylashgan asosiy dastur va buyruqni bajarmoqda deb faraz qilaylik (6.5-chizma). Shu vaqt momentida u 4 nomerli (manzilli vektor) uzilishga so‘rov oldi. Protsessor 5000 manzildagi buyruqni bajarishni to‘xtatadi. So‘ng protsessor stekda buyruqlar sanoq qurilmasining hozirdagi qiymatini (5001) va PSW hozirdagi qiymatini saqlab qoladi. Shundan so‘ng protsessor xotiraning 4 manzilidan uzilish vektor kodini o‘qiydi. Faraz qilaylik bu kod 6000 teng bo‘lsin. Protsessor xotiraning 6000 manziliga o‘tadi va shu manzildan boshlangan uzilishga ishlov berish dasturini bajarishni boshlaydi. Bu dastur 6100 manzilda tugaydi deb faraz qilaylik. 6100 manzilga yetgach protsessor uzilib qolgan dasturni bajarishga qaytadi. Buning uchun u stekdan (5001) manzil qiymatini (uni shu manzilda uzishgan edi) va o‘sha vaqtda bo‘lgan PSW qiymatini oladi. So‘ng protsessor 5001 manzildan buyruqni o‘qiydi va asosiy dasturning buyruqlarini ketmaket bajarishga kirishadi. 
Buzilish holatidagi uzilish ham xuddi shu kabi ishlov beriladi, faqat vektor manzili (vektorlar jadvalidagi qator nomeri) shu turdagi buzilish turiga qaʻtiy bog‘langan bo‘ladi.  

6.5-chizma. Uzilishlarga ishlov berishning soddalashtirilgan algoritmi. 
 
Shuningdek dasturiy uzilishga ham uzilish vektorlar jadvali orqali xizmat ko‘rsatiladi, lekin uzilish nomeri esa uzilishni chaqirgan buyruq tarkibida ko‘rsatiladi. 
Birinchi ko‘rinishda murakkab ko‘ringan uzilishni tashkillashtirish dasturlovchiga uzilishlarga ishlov beruvchi dasturlarni o‘zgartirishni osonlashtiradi, ularni xotira hududining istalgan joyiga joylashtirish mumkun, ularni xohishiy o‘lchamga keltirish va xohlagancha murakkablashtirish mumkin bo‘ladi.  
Uzilishga ishlov berish dasturi bajarilayotgan vaqtda yangi uzilishga so‘rov kelishi mumkin. Bu holda u ham bayon qilingan tartibda bajariladi, lekin asosiy dastur bo‘lib uzilgan dastur hisoblanadi. Bu esa uzilishni ko‘p marotaba joylashtirish deb ataladi. Stek mexanizmi bu ko‘p marotaba joylashtirilgan uzilishlarni hech qanday muammosiz bajarilishini ta’minlab beradi, chunki stekdan birinchi bo‘lib oxirgi saqlangan kod olinadi, yaʻni ushbu uzilishga ishlov berishdan qaytish, bundan oldingi uzilishga ishlov berish dasturiga amalga oshiriladi.  
Qayd qilib o‘tishimiz kerakki, ancha murakkab hollarda uzilish vektorlar jadvalida uzulishga ishlov berish dasturning boshlanish manzili emas, uzilishlar deskriptori (bayon qiluvchi) joylashishi mumkin. Lekin bu deskriptorning ishini oxirgi natijasi bo‘lib baribir ham uzilishga ishlov berish dasturining boshlanish manzili bo‘ladi.  
Mikroprotsessorli tizim xotirasining yana bir maxsus xududi – bu tizimli shinaga ulangan qurilmalar xotirasi. Bunday yechim uncha ko‘p uchramaydi, lekin u ba’zida juda qulay. Yaʻni protsessor kiritish/chiqarish qurilmasining yoki yana qandaydir tizimli shinaga ulangan qurilmalarning ichki xotirasiga xuddi o‘zining tizimli xotirasiga murojaat etgandek murojaat qilish imkoniyatiga ega bo‘ladi. Odatda buning uchun xotira maydonida ajratilgan darcha uncha katta emas. 
Xotira maydonining qolgan boshqa hamma qismlari esa odatda vazifalari universaldir. Ularda axborotlar ham va shuningdek dasturlar (albatta, bir shinali arxitektura bo‘lgan holda) ham joylashishi mumkin. Ba’zi hollarda xotiraning bu qismi hech qanday chegarasiz yaxlit ko‘rinishda ishlatilishi mumkin. Ba’zida xotira maydoni dastur orqali qisimning boshlanish manzilini va qism o‘lchamini o‘zgartiriladigan qilib qismlarga ajratiladi. Ikkala yondoshish ham o‘zining afzalliklariga va kamchiliklariga ega. Masalan, qismlarni ishlatish axborot yoki dastur hududini himoyalash imkonini beradi, lekin qism chegaralari katta dastur va axborot massivlarini joylashtirishda qiyinchilik tug‘dirishi mumkin. 
Nihoyasida, xotira manzillarini va kiritish/chiqarish qurilma manzillarini taqsimlash muammolariga to‘xtalib o‘tamiz. Bu muammoni ikki xil yondashish orqali yechish mumkin:  
  -tizimning umumiy manzillar xududida kiritish/chiqarish qurilmalari uchun maxsus hudud ajratish; 
  -kiritish/chiqarish qurilmalari va xotiraning manzillar maydonini to‘liq ajratish. 
Birinchi yondoshuvning yaxshi tomoni shundan iboratki, protsessor kiritish/chiqarish qurilmalariga murojaat qilinganda xotira bilan muloqot uchun ishlatadigan buyruqlarni ishlatishi mumkin. Lekin, xotiraning manzil maydoni kiritish/chiqarish qurilmalarining manzil maydoni kattaligiga kamaytirilishi kerak bo‘ladi. Masalan, 16-razryadli manzillar shinasida hammasi bo‘lib 64K manzil bo‘lishi mumkin. Undan 56K manzil, xotiraning manzillar maydoni uchun ajratiladi, 8K manzil esa kiritish/chiqarish qurilmalarining manzillar maydoni uchungina ajratiladi. 
Ikkinchi yondashuvning afzallik tomoni shundan iboratki, xotira mikroprotsessorli tizimning barcha manzillar maydonini egallaydi. Kiritish/chiqarish qurilmalari bilan muloqot uchun maxsus buyruqlar va magistralda maxsus almashuv stroblari qo‘llaniladi. Masalan, shaxsiy kompyuterlarda aynan shunday tashkil qilingan. Lekin ushbu holda xotira bilan muloqot qilish imkoniyatiga nisbatan kiritish/chiqarish qurilmalari bilan muloqot qilish imkoniyati jiddiy cheklangan. 
 
6.3. Kiritish/chiqarish qurilmalarining vazifalari. 
Kiritish/chiqarish qurilmalarining vazifalari. Kiritish/chiqarish qurilmalari magistral bilan xotiradagi tamoyillar qo‘llangan holda axborot almashadi. Almashuvni tashkillashtirilishi nuqtai nazaridan jiddiy farqi, xotira moduli tizimning manzillar maydonida ko‘p manzilga (bir necha o‘nlab million) ega, kiritish/chiqarish qurilmalari esa odatda kam manzilga (odatda o‘ntagacha) ega bo‘ladi, ba’zida esa faqat bitta manzil bo‘lishi mumkin. 
Ammo tizimning xotira moduli faqat magistral bilan, protsessor bilan axborot almashadi, kiritish/chiqarish qurilmalari esa yana raqamli yoki analogli tashqi qurilmalar bilan ham muloqotda bo‘ladilar. Shuning uchun kiritish/chiqarish qurilmalarining turlari xotira modulining turiga nisbatan ko‘p. Ko‘pincha kiritish/chiqarish qurilmalarini boshqacha nomlar bilan ham ataydilar: ulash qurilmasi, kontrollerlar, kengaytirish kartalari, interfeys modullari va boshqalar. 
Barcha kiritish/chiqarish qurilmalarini magistral bilan almashuv tamoyilining umumiyligi va shuningdek magistral bilan ulanishni ta’minlovchi qurilmalarning tashkillashtirilish tamoyillarining umumiyligi birlashtirib turadi. Kiritish/chiqarish qurilmalarining soddalashtirilgan tarkibi (aniqrog‘i uning interfeys qismining) 6.6chizmada keltirilgan. Xotira moduli holatidagi kabi uning tarkibida albatta manzillarni tanlash (seleksiyalash) sxemasi, strobga ishlov berish uchun boshqarish sxemasi va xotira buferi bo‘ladi. 
Eng sodda kiritish/chiqarish qurilmalari tashqi qurilmalarga axborotlar kodini parallel ko‘rinishda beradilar va tashqi qurilmalardan axborotlar kodini parallel ko‘rinishda qabul qiladilar. Bunday kiritish/chiqarish qurilmalarini ko‘pincha kiritish/chiqarishning parallel portlari deb ataladi. Ular ko‘proq universal, yaʻni ko‘plab tashqi qurilmalarning ulanish talablariga javob bera oladilar, shuning uchun ularni ko‘pincha mikroprotsessorli tizimlarning tarkibiga standart qurilma sifatida kiritadilar. Parallel portlar odatda mikrokontrollerlar tarkibida ham bo‘ladi. Aynan parallel portlar orqali mikrokontrollerlar tashqi dunyo bilan bog‘lanadilar.  

6.6-chizma. Oddiy kiritish/chiqarish qurilmasining tarkibi. 
 
Kirish porti (kiritish porti) oddiy holda protsessor axborot yoza oladigan parallel registrdan iborat bo‘ladi. Chiqish porti (chiqarish porti) odatda protsessor u orqali tashqi qurilmadan axborotni o‘qiy oladigan bir yo‘nalishli buferdan iborat bo‘ladi. Aynan shunday portlar misol tariqasida 6.6-chizmada keltirilgan. Port ikki yo‘nalishli (kirish/chiqish) ham bo‘lishi mumkin. Bu holda protsessor tashqi qurilmaga axborotni yozishni ham va o‘qishni ham tizimning manzillar maydonidagi bitta manzildan amalga oshiradi. Tashqi qurilma bilan aloqa uchun kiritish va chiqarish yo‘llari bu holda razryadlar bo‘yicha ikki yo‘nalishli aloqa yo‘li xosil qilishga birlashtirilgan bo‘lishi mumkin. 
Magistral tomondan murojaat qilinganda, manzil tanlovchi (selektor) ushbu kiritish/chiqarish qurilmasiga biriktirilgan manzilni taniydi. Boshqarish sxemasi, magistralning almashuv strobiga javoban almashuvning ichki strob signalini beradi. Axborotlarning kirish buferi bu qurilma bilan axborotlar shinasini elektr ko‘rsatgichlari bo‘yicha moslashtiradi (bufer bo‘lmasligi ham mumkin). Axborotlar shinasidan axborotlar S signali bo‘yicha registrga yoziladi va tashqi qurilmaga beriladi. Axborotlarni chiqish buferi tashqi qurilmadan kirish axborotini magistralning axborotlar shinasiga portdan o‘qish siklida uzatadi. 
Ancha murakkab kiritish/chiqarish qurilmalari (ulash qurilmalari) o‘z tarkibida ichki bufer operativ xotirasiga va hatto tashqi qurilmalar bilan axborot almashuv vazifasi yuklatilgan mikrokontrolleri ham bo‘ladi. 
Har bir kiritish/chiqarish qurilmasiga mikroprotsessorli tizimning manzillar maydonida o‘zining manzili ajratiladi. Bir manzil ikki marotaba ishlatilishi qatʻiyan man etiladi albatta, buni mikroprotsessorli tizim loyihalashtiruvchisi va foydalanuvchi nazoratga olishlari kerak. 
Kiritish/chiqarish qurilmalari dasturiy almashuvdan tashqari shuningdek uzilishlar bo‘yicha ham almashuv ish tartibini qo‘llashlari mumkin. Bu holda ular tashqi qurilmadan kelayotgan so‘rov signalini ushbu magistral uchun zarur bo‘lgan uzilishga so‘rov signaliga o‘zgartiradilar (yoki vektorli uzilishdagi signallar ketmaketligiga). Agarda XBEB ish tartibidan foydalanish kerak bo‘lsa, kiritish/chiqarish qurilmasi XBEB so‘rov signalini magistralga berishi kerak va bu magistral uchun qabul qilingan XBEB siklida ishlashini ta’minlashi kerak. 
Odatda mikroprotsessorli tizimlarning tarkibidagi kiritish/chiqarish qurilmalarini uchta maxsus guruhga ajratadilar: 
· foydalanuvchining 	interfeys 	qurilmalari 	(foydalanuvchi 	tomonidan axborotni kiritish va foydalanuvchiga axborotni chiqarish); 
· axborotni uzoq vaqt saqlash uchun kiritish/chiqarish qurilmalari;   - taymer qurilmalari. 
Kiritish qurilmalar uchun foydalanuvchining interfeysiga klaviatura kontrolleri, tumblerlar, aloxida tugmalar, sichqoncha, treykbol, djoystiklar va x.k. kiradi. Chiqarish qurilmalari uchun foydalanuvchining interfeysi qurilmalariga yorug‘lik diodlarining kontrollerlari, suyuq kristalli tablo, plazmali va elektron-nurli ekran va x.k. kiradi. Oddiy holda boshqarish kontrollerlarida va mikrokontrollerlarida bu vositalar bo‘lmasligi ham mumkin. Murakkab mikroprotsessorli tizimlarda esa ular albatta bo‘ladi. Bu holda tashqi qurilma rolini inson bajaradi.  
Uzoq vaqt axborotlarni saqlash uchun kiritish/chiqarish qurilmasi mikroprotsessorli tizim bilan diskli kirituvchini (ixcham diskli-kirituvchi yoki magnitli disklarni) ulanishini ta’minlab beradi. Bunday qurilmalarni tatbiq qilinishi bajarilayotgan dasturni va axborot massivlarini saqlash jihatidan mikroprotsessorli tizimlarning imkoniyatlarini jiddiy oshiradi. Oddiy kontrollerlarda bunday qurilmalar bo‘lmaydi. 
Taymer qurilmalarining boshqa kiritish/chiqarish qurilmalaridan farqi shundan iboratki, ular tashqi qurilmalar bilan ulanish uchun tashqi chiqishlariga ega emasdir. 
Bu qurilmalar mikroprotsessorli tizimi berilgan vaqt oralig‘ida qo‘yilgan vazifani bajarishini ta’minlash, real vaqtni kuzatish va impulslarni sanash va h.k. kabi vazifalarni bajarishi uchun mo‘ljallangan. Har qanday taymer asosida kvarsli takt generatori va ko‘p razryadli ikkilik sanoq qurilmasi yotadi, u qurilmalar bir birini ishga tushira oladilar. Protsessor taymerga takt chastotasining bo‘linish koeffitsiyentini, sanalgan impulslar sonini , taymer sanoq qurilmasining ish tartibini o‘rnatishni yozishi mumkin, protsessor sanoq qurilmasining kodlarini o‘qiydi ham. Aslida taymerning barcha vazifalarini dasturiy amalga oshirish ham mumkin, shuning uchun ba’zida tizimda taymer bo‘lmaydi ham. Ammo tizimga taymerni kiritilishi ancha murakkab masalalarni hal qilishga va ancha samarali algoritmlarni qurishga imkon yaratadi. 
Yana bitta kiritish/chiqarish qurilmalarining muhim sinfi – bu axborot tarmoqlariga (mahalliy va global) ulanish uchun mo‘ljallangan qurilmalardir. Bu qurilmalarning ahamiyati yil sayin oshib bormoqda. Hozirda axborot tarmoqlari bilan ulanish vositalari ba’zida oddiy kontrollerlarga ham kiritilmoqda. 
Ba’zida kiritish/chiqarish qurilmalari tashqi qurilmalar bilan uziluksiz (analog) signal orqali ulanishini ta’minlaydilar. Bu ancha qulaylik tug‘diradi, shuning uchun ba’zi mikrokontroller tarkibiga ichki raqam-analog va analog-raqam o‘zgartiruvchi qurilmalari kiritiladi. 
Nazorat uchun savollar  1. 	Protsessorning vazifalari va ulanish sxemasi. 
2. Mikroprotsessorning ichki tarkibi. 
3. Buyruqlarni tanlashni boshqarish sxemasining vazifalari. 
4. Arifmetik mantiqiy qurilmaning vazifasi. 
5. Protsessor registrlarining vazifalari. 
6. Belgilar registrining vazifasi.  
7. Xotiraning vazifasi. 
8. Stek xotirasining vazifasi va tashkil etilishi. 
9. Kiritish/chiqarish qurilmasining tarkibi va vazifasi. 
10. Taymer qurilmalarining boshqa kiritish/chiqarish qurilmalaridan farqi nimadan iborat. 

h/chiqarish qurilmalarining vazifalari. 


 


 


 


Tayanch iboralar


: protsessor, operativ xotira, kiritish/chiqarish qurilmasi, 


takt chastotasi, belgilar registri, stek, arifmetik


-


mantiqiy qurilma, akkumlyator, 


boshqarish mantiqi. 

Mikroprotsessorli tizi


mning asosiy qurilmalari magistralda qanday o‘z

aro 


muloqotda bo‘lishini ko‘rib chiqamiz, ya

ni: protsessor, operativ xotira, doimiy 


xotira, kiritish/chiqarish qurilmalari. 

Protsessorning vazifalari. 


 


Protsessorning vazifalari


. Odatda protsessor (6.


1


-


chizma) alohida g‘ilofga 


joylashtirilgan mikrosxema ko‘rinishida bo‘ladi, lekin mikrokontroller bo‘lgan 


holda esa mikrosxemaning bir qismini tashkil etadi. Dastlabki ishlab chiqarilishida 


mikroprotsessor bir necha mikrosxema to‘plamidan iborat bo‘lgan, l


ekin hozirda 


bitta g‘ilofdagi mikrosxema ko‘rinishida keng miqyosida va turli ko‘rsatgichlarda 


ishlab chiqarilmoqda. Protsessor mikrosxemasida albatta uchta shinaning chiqish 


oyoqchalari bo‘ladi: manzil shinasi, axborotlar shinasi va boshqarish shinasi. 


Pr


otsessor mikrosxemasidagi chiqish oyoqchalarining sonini kamaytirish uchun 


ba’zida ba’zi signallarni va shinalarni multipleksirlanadi. 


 


Protsessorning muhim ko‘rsatgichlari


 


–


 


bu uning axborotlar shinasining 


razryadlar soni, uning manzillar shinasining razr


yadlar soni va boshqarish 


shinasidagi boshqarish signallarining sonidir. Axborotlar shinasining razryadlar 


soni tizimning ishlash tezligini aniqlab beradi. Manzillar shinasining razryadlar soni 




Magistralga ulangan qurilmalarning vazifalari.        Reja:    6.1   Protsessorning vazifalari.    6.2   Xotiraning vazifasi.    6.3   Kiritis h/chiqarish qurilmalarining vazifalari.        Tayanch iboralar : protsessor, operativ xotira, kiritish/chiqarish qurilmasi,  takt chastotasi, belgilar registri, stek, arifmetik - mantiqiy qurilma, akkumlyator,  boshqarish mantiqi.        Kirish    Mikroprotsessorli tizi mning asosiy qurilmalari magistralda qanday o‘z - aro  muloqotda bo‘lishini ko‘rib chiqamiz, ya ? ni: protsessor, operativ xotira, doimiy  xotira, kiritish/chiqarish qurilmalari.        6.1   Protsessorning vazifalari.    Protsessorning vazifalari . Odatda protsessor (6. 1 - chizma) alohida g‘ilofga  joylashtirilgan mikrosxema ko‘rinishida bo‘ladi, lekin mikrokontroller bo‘lgan  holda esa mikrosxemaning bir qismini tashkil etadi. Dastlabki ishlab chiqarilishida  mikroprotsessor bir necha mikrosxema to‘plamidan iborat bo‘lgan, l ekin hozirda  bitta g‘ilofdagi mikrosxema ko‘rinishida keng miqyosida va turli ko‘rsatgichlarda  ishlab chiqarilmoqda. Protsessor mikrosxemasida albatta uchta shinaning chiqish  oyoqchalari bo‘ladi: manzil shinasi, axborotlar shinasi va boshqarish shinasi.  Pr otsessor mikrosxemasidagi chiqish oyoqchalarining sonini kamaytirish uchun  ba’zida ba’zi signallarni va shinalarni multipleksirlanadi.    Protsessorning muhim ko‘rsatgichlari   –   bu uning axborotlar shinasining  razryadlar soni, uning manzillar shinasining razr yadlar soni va boshqarish  shinasidagi boshqarish signallarining sonidir. Axborotlar shinasining razryadlar  soni tizimning ishlash tezligini aniqlab beradi. Manzillar shinasining razryadlar soni 

